
CANTO




Puro figliaie, e scette à sarvamíento,

Ca ionze l’ora, e fece na figliacca,

Che vessica parea chiena de viento,

E subeto che scio fece la cacca,

E Menechiello preiato, e contiento,

Disse anna à Tata figlia de na Vacca,

Ca chillo c’have bella reda à fare

Besogna da na scacquera ncignare.



Ma la mammana disse mo compare

La mecco nterra, e po tu pigliatella,

Ma lassamela nnanze covernare

Ca piglia friddo pò la pacionella,

Cossì pigliaie lo filo pe legare

Lo vellicolo, e po la forfecella,

E legato che l’appe lo tagliaie

Quanto parette ad essa ch’abbastaie.



E de lo sango che sghizzato n’era

Le tegnette la facce, azzò che fosse,

La ninna pò chiu rossolella ncera,

Perzò ne vide certe accossi rosse,

E po la stese ncoppa la lettera,

E conciaiele le vraccia, gamme, e cosse,

Lo filo de la lengua po rompette,

E zuccaro è cannella nce mettette.



Po saliaie dinto la sportella

No pocorillo de sale pisato,

Decenno te ca chiu saporitella

Sarrà quanno hai po lo marito à lato,

E le mettette la tellecarella

Dapò che lo nasillo appe affilato

Co lo cotriello, e co lo fasciaturo

L’arrauogliaie, che parze pisaturo.




Pò

